
Vilmund Jacobsen

Í seinastu útgávu av Ali­
tíðindum hevur Jonhard 
Eysturskarð grein um laksa­
lús, sum eina afturvendandi 
avbjóðing. 

- Lúsin, sum livir á laksi­
num, etur slipu, skræðu og 
blóð frá fiskinum. 

Hann sigur, at teir evna­
frøðiligu avlúsingarhættirnir 
hava hjálpt alivinnuni at 
halda laksalúsini niðri, sam­

stundis sum framleiðslan 
av laksi er økt nógv seinnu 
árini. 

- Ein trupulleiki við at 
brúka evnafrøðilig evni til 
avlúsing er, at laksalúsin við 
tíðini gerst mótstøðufør yvir 
fyri hesum evnum. Tí virka 
hesi evni ikki sum frá líður. 

Jonhard Eysturskarð vís­
ir á, at nú mótstøðuføri hjá 
laksalúsini yvir fyri fleiri av 
teimum evnafrøðiligu av­
lúsingarevnunum vísir seg 

at vera veksandi, er altavger­
andi, at arbeitt verður við at 
finna fram til nýggjar týn­
ingarhættir. 

Í greinini í Alitíðindum 
- www.fiskaaling.fo - hevur 
Jonhard Eysturskarð eina 
neyvari frásøgn um laksalús.

- Nú mótstøðuføri yvir fyri fleiri av evnafrøðiligu 
avlúsingarevnunum vísir seg at vera veksandi, er 
altavgerandi, at arbeitt verður við at finna fram 
til nýggjar týningarhættir, sigur Fiskaaling

Laksalús er ein 
afturvendandi avbjóðing 

Freistin nærkast
Vilmund Jacobsen

Á hvørjum ári í fleiri ár 
hevur Havstovan latið ein 
hampiliga góðan vinning 
fyri fiskamerki, sum stovn­
urin fær sendandi frá fiski-
og útróðrarmonnum.

Drigið verður um inn­
komin merki, og vinning­
urin til tann hepna er 12.500 
krónur.

Havstovan sigur, at 
freistin at lata inn fiska­
merki til lutakastið hesa­
ferð er sett til 10. oktober, 
sum er fríggjadagin kom-
andi.

Tað byrjaði illa í Stóru Dímun. Tá heystfjøllini vórðu gingin, 
royndist tann fyrsta gongan av fýra vánalig. Hinvegin vóru seinnu 
gongurnar í lagi. Samanumtikið - eitt miðal ár ella kanska eitt 
sindur betri enn tað. Tað undrar Óla Jákup úr Dímun, hví seyðurin 
í fyrstu gonguni var so vánaligur í mun til seyðin í hinum trimum 
gongunum. Áseyðatalið í Stóru Dímun liggur um 450

Nógvar vakrar myndir vera lagdar 
út á netið. Her er mynd úr Nólsoy, 
har sæð verður oman yvir bygdina. 
Myndina eigur Torben Johannsen. 
Sera vakurt landslag - og skjótt 
verður grøni bøurin ikki grønur meira

Nú slaktið er 
byrjað, og fjøllini 
verða gingin, eru 
fleiri bingjupláss 
longri opin enn van­
ligt. Fleiri bingju­
pláss eru nevniliga 
opin allan dagin

- Við tíðini gerst laksalúsin 
mótstøðufør mótvegis 

avlúsingarevnum, sigur 
Jonhard Eysturskarð


